 KOMENTE DHE REKOMANDIME 
MBI RAPORTIN E MONITORIMIT MBI 12M E VITIT 2024 
PËR MINISTRINË E FINANCAVE 

I. Vlerësim i përgjithshëm i qëllimeve dhe objektivave të politikës 
Misioni i Ministrisë së Financave është arritja e stabilitetit ekonomik nëpërmjet drejtimit me eficiencë, efektivitet dhe transparencë të financave publike. Ministria e Financave dhe Ekonomisë e ushtron veprimtarinë nëpërmjet këtyre fushave të përgjegjësisë shtetërore: Politikën makrofiskale; Administrimin e të ardhurave; Administrimin e buxhetit të shtetit; Menaxhimin e borxhit publik dhe garancive shtetërore të huas; Administrimin financiar; Menaxhimin financiar dhe kontrollin; Menaxhimin e asistencës financiare të Bashkimit Evropian; Inspektimin financiar publik; Bashkërendimin e përgjithshëm të auditimit të brendshëm; Parandalimin e pastrimit të parave dhe terrorizmit; Lojërat e fatit.
Ministria e Financave për 12M 2024 ka administuar dhe menaxhuar fondet publike sipas trembëdhjetë programeve të miratuara,  deri në  ndarjen e fushave të përgjegjësisë së Ministrisë së Financave dhe Ekonomisë me VKM nr.31,  datë 17.1.2024 “Për përcaktimin e fushës së përgjegjësisë shtetërore të Ministrisë së Financave” dhe VKM nr.30, datë 17.1.2024 “Për përcaktimin e fushës së përgjegjësisë shtetërore të ministrisë së ekonomisë, kulturës dhe inovacionit”,  dhe Aktit Normativ nr.1, datë 21.02.2024 “Për disa ndryshime në ligjin 97/2023”.

Programet e Ministrisë së Financave
1. Planifikimi, menaxhimi dhe administrimi.
2. Menaxhimi i Shpenzimeve Publike
3. Ekzekutimi i Pagesave të Ndryshme
4. Menaxhimi i të Ardhurave Tatimore
5. Menaxhimi i të Ardhurave Doganore
6. Lufta kundër Transaksioneve Financiare Jo-Ligjore

Programet e Ministrisë së Ekonomisë, Kulturës dhe Inovacionit
1.       Mbështetje për Zhvillim Ekonomik
2.       Mbështetje për Mbikq. e Tregut, Infrast. e Cilës. dhe Pron. Industr.
                         3.        Sigurimi Shoqëror
4.     Tregu i Punës 
5.     Inspektimi në Punë
6.     Arsimi i  Mesëm Profesional
7.     Strehimi






II. Karakteristika kryesore të performancës së shpenzimeve
Sipas të dhënave të Sistemit Financiar Informatik të Qeverisë dhe të dhënave të paraqitura nga ministria në raportin e monitorimit, realizimi i shpenzimeve sipas programeve, deri në fund të 12- të vitit 2024 për 6 programet buxhetore të MF paraqitet si më poshtë, në mijë lekë: 

Tabela Realizimi i shpenzimeve sipas programeve (në mijë lekë)

[image: ]

Buxheti i Ministrisë së Financave gjatë vitit 2024 u rishikua në rritje (prej 5%), ose 0.5 miliard lekë në krahasim me planin fillestar të përgjithshëm. Realizimi faktik ishte 10.5 miliardë lekë, ose 92% e buxhetit fillestar dhe 88% e buxhetit të rishikuar. Realizimi i shpenzimeve përkundrejt planit fillestar ishte 103% për shpenzimet korrente dhe 46% për shpenzimet kapitale. Në krahasim me buxhetin e rishikuar, realizimi ishte rreth 91% për shpenzimet korente dhe 67 % për investimet. Në shpenzimet korrentë ministria ka realizuar një performancë të mirë financiare.
Ndikim në realizmim të shpenzimeve korrente ka patur shtesa e planit të buxhetit në programin e ekzekutimit të pagesave të ndryshme.

Duke parë strukturën e realizimit të shpenzimeve faktike për 12 mujorin e 2024,  vërejmë që pjesën më të madhe të shpenzimeve faktike të kësaj ministrie e zënë shpenzimet e realizuara në programin “Menaxhimi i të ardhurave Doganore”, me rreth 35% të faktit dhe 33% të planit të rishikuar, ndjekur nga programi “ Menaxhimi i të ardhurave tatimore” me 26 % të faktit dhe 25% të planit të rishikuar.
Lidhur me volumin dhe madhësinë e ndryshimit të buxhetit, shprehemi se ndryshimet e planit të buxhetit përgjatë 12 mujorit të vitit 2024, duke u nisur nga buxheti fillestar sipas ligjit nr. Nr. 97/2023, “Për buxhetin e vitit 2024”, kanë ardhur si pasojë e fondeve të akorduara si fonde shtesë nga Fondi i veçantë, përfitim i fondeve buxhetore nga VKM, rishpërndarje e fondeve me Aktin Normativ nr.1, datë 21.02.2024, Aktin Normativ nr.3, datë 28.08.2024, Aktin Normativ Nr.5, datë 19.12.2024, konkretisht:
· Shtuar shpenzimet korrente në vlerën prej 14 milion si rezultat të detajimit të fondit të veçantë në fillim të vitit (për grup 10 me 13 programe buxhetore), shtuar përgjatë vitit 4.2 mln lekë bazuar në nevojat e institucioneve, shtuar 6.1 mln lekë për shpërblimin e punonjësve mbështetes si rezultat i VKM nr.846, datë 26.12.2024.
· Shtuar shpenzimet korrente në vlerën prej 19.6 milion lekë në programin “Ekzekutimi i Pagesave të Ndryshme”, si rezultat të VKM-së nr. 177, datë 27.03.2024 dhe VKM nr.658, datë 23.10.2024 të cilat lidhen me vendimet e Gjykatës Europiane për të Drejtat e Njeriut.
· Pakësuar plani i buxhetit në vlerën prej 40.3 miliard lekë (nga të cilat: 2.7 miliard lekë janë shpenzime personeli, 37.2 miliard lekë janë shpenzime korrente dhe 300 milion lekë janë shpenzime kapitale) si rezultat të Aktit Normativ nr.1 datë 20.02.2024 dhe VKM-së nr.31 datë 17.01.2024 “Për përcaktimin e fushës së përgjegjësisë shtetërore të Ministrisë së Financave”. 
· Referuar kërkesave të paraqitura nga SASPAC, me miratim nga Drejtoria e Përgjithshme e Buxhetit janë transferuar kundrejt Bashkive fonde në vlerën rreth 35.3 milion lekë me qëllim përdorimin e këtyre fondeve për parafinancimin, bashkëfinancimin dhe pagesën e tatimit mbi vlerën e shtuar dhe detyrimeve doganore për projektet me financim të huaj.
· Në mbështetje të ligjit nr.8097, datë 21.03.1996 “Për pensionet shtetërore suplementare të personave që kryejnë funksione kushtetuese dhe të punonjësve të shtetit”, të kërkesave të institucioneve në RSH, janë transferuar fonde në vlerën 18.5 milion lekë,  ndërsa MF-së fonde në vlerën 1.54 milionë lekë, me qëllim shpërblimin e funksionarëve pas ndërprerjes nga funksioni i tyre.
· Si rezulat i rritjes së politikës së pagave me VKM nr.421, datë 26.06.2024  dhe VKM nr. 422, datë 26.06.2024 të Këshillit të Ministrave “buxhetit të Ministrisë së Finanance i janë akorduar 216 milionë lekë, nga fondi i kontigjencës në zërin e shpenzimeve të personelit.
· Ndryshimet e tjera janë me Akte Normative.

Në fund të 12-mujorit për vitin 2024, si rezultat i ndryshimeve plani i buxhetit për Ministrinë e Financave rezulton në vlerën rreth 11.95 miliardë lekë.

Nëse do të referohemi të dhënave të SIFQ, për periudhën 12-Mujore, fakti për gr.10, përfshin  edhe fondet e përdoruara deri në fund të muajit prill 2024 për programet e ekonomisë, të cilat  mbeten në satusin plan-fakt në grupin 10 të MF, për rrjedhojë plani përfundimar i buxhetit është në vlerën 15.78 miliardë lekë, nga të cilat 14.3 miliardë lekë shpenzime korrente dhe 1.47 miliardë shpenzime kapitale.
Për shkak të ndarjes së Ministrisë së Financave dhe Ekonomisë, fondet e përdoruara deri në fund të muajit prill 2024 për programet e ekonomisë mbeten në satusin plan-fakt në grupin 10 të MF-së, ndërsa pjesa e fondeve disponibël  kaluan në favor të Ministrisë së Ekonomisë, Kulturës dhe Inovacionit.

Megjithatë për efekt krahasimi si dhe në zbatim të VKM nr.31,  datë 17.1.2024 “Për përcaktimin e fushës së përgjegjësisë shtetërore të Ministrisë së Financave”mbi fushën e përgjegjësisë shtetërore të Ministrisë së Financave, këtu janë pasqyruar 6 programet buxhetore.

 
Lidhur me realizimin e shpenzimeve sipas klasifikimit ekonomik, të dhënat paraqiten në tabelën si më poshtë vijon:











Tabela Realizimi i shpenzimeve sipas klasifikimit ekonomik (në mijë lekë)    

Nga të dhënat e mësipërme financiare, vërejmë që për 12 mujorin e vitit 2024, shpenzimet e personelit janë realizuar 99%, shpenzimet korrente janë realizuar 91 përqind të planit të rishikuar, ose 103% të planit fillestar. Shpenzimet kapitale janë realizuar 67% të planit të ndryshuar, ose 46% të planit fillesatr. Në total realizimi i fondeve buxhetore është 88%. Performancë jo shumë të mirë, lidhur me me realizimin e pritshëm të periudhës.
Nga tabela vërejmë se shpenzimet kapitale kanë realizim më të ulët se niveli i pritshëm për periudhën, kjo përsa konstatuam lidhet me procedura prokurimi të papërfunduara si dhe me projekte të cilat nuk janë realizuar, të clat ndikojnë në nivelin e realizimit në total.

III. Performanca dhe statusi i produkteve të disa programeve kryesore.
1.Programi  “ Planifikimi, Menaxhimi dhe Administrimi ” (Programi 01110)

Në programin “Planifikim  menaxhim administrim”, objektivi i së cilit është mirëmenaxhimi i financave publike përmes hartimit të politikave në fushën e financave dhe ekonomisë, si dhe rritja dhe zhvillimi i kapaciteteve planifikuese dhe menaxhuese, nëpërmjet programeve trajnuese dhe zhvilluese në respektim edhe të parimit të barazisë gjinore, fondet buxhetore për vitin 2024 u realizuan në vlerën 1.39 miliardë LEK, ose 89 % e planit të rishikuar dhe 100% e planit fillestar. Programi realizoi këto produkte:

· 91 Akte ligjore dhe nënligjore të miratuara, nga 60 të planifikuara, me një kosto prej  768.8 milion lekë 
·  834 orë/trajnimi të kryera nga QTATD, ose 79% e sasisë plan, me nje kosto 17.5 milionë LEK. Janë zhvilluar 75 tema trajnimi nëpërmjet të cilëve trajnuar 1370 punonjës në total .
· 37 Kontrata te monitoruara nga CFCU, nga 39 të planfikuara, me një kosto prej 42.7 milionë LEK.
 Gjatë vitit 2024 u miratua struktura e re për CFCU-në me Urdhërin e Kryeministrit Nr. 59, datë 18.04.2024, me synim rritjen e detyrave e përgjegjësisë së CFCU-së për menaxhimin e portofolit të projekteve nën IPA III, kryesisht për shkak të veçorive të mëposhtme:
-Portofoli IPA III i projekteve krahasuar me IPA II bëhet më kompleks kur bëhet fjalë për shumëllojshmërinë e llojeve dhe natyrën e kontratave.
-Buxheti total në IPA III që do të menaxhohet është dukshëm në rritje krahasuar me IPA II (rreth pesëfish). 
-CFCU do të zbatojë kontratat e parashikuara sipas programeve operacionale pa kontrolle ex-ante të EUD-së, gjë që vendos një përgjegjësi shtesë dhe si rrjedhim, një barrë mbi kapacitetin e CFCU-së për sa i përket ngarkesës më të lartë të punës, rritjes së numrit të rreziqeve që duhen minimizuar, etj

· “Taksa pasurie të arkëtuara”,  realizuar me nje kosto prej 9.2 milionë LEK
Bazuar në VKM nr. 273, datë 16.05.2018 “Për krijimin e Regjistrit Qendror të Bazës së të Dhënave për Llogaritjen e Taksës Vendore të Pasurisë së Paluajtshme “Ndërtesë” (Kadastra Fiskale)”, Regjistri Qendror i Bazës së të Dhënave për Llogaritjen e Taksës Vendore mbi Pasurinë e Paluajtshme “ndërtesë” (Kadastra Fiskale)” përmban të dhëna në nivel kombëtar vetëm për qëllimin e llogaritjes së taksës së pasurisë së paluajtshme.Të dhënat e identifikuara në Kadastrën Fiskale nga burimet e të dhënave janë 1,200,000 njësi pronësore. Aktualisht bazuar në të dhënat e identifikuara në Kadastrën Fiskale në burimet e ASHK, vetëdeklarimit dhe të dhënave të regjistruara nga bashkitë, numri i njësive pronësore të taksueshme  janë 797,932.

Programi  “ Menaxhimi i Shpenzimeve Publike” (Programi 01120)

Objektivi kryesor i këtij programi është: "Planifikimi më i mirë i shpenzimeve dhe një administrim i mirë i të ardhurave, duke reflektuar një rritje ekonomike të shpejtë dhe të qëndrueshme. Përmirësimi i cilësisë së Dokumentit të Programit Buxhetor Afatmesëm, si dhe të procesit të përgatitjes së këtij dokumenti gjatë fazës Strategjike dhe Teknike të tij."	
Buxheti i programit për 12-mujorin është realizuar në vlerën 0.45miliard lekë,  në masën 83% ndaj planit të rishikuar ose 47% ndaj planit fillestar.
Për arritjen e objektivit të programit kanë kontribuar produktet si më poshtë:

· Produkti 1. Raporte të Konsoliduara Financiare dhe Fiskale/
Realizuar me një kosto faktike prej 334.3 milionë lekë, ose në masën 99%.
· Produkti 2. Dokumenti i Programit Buxhetor Afatmesem.
Realizuar me një kosto faktike prej 13.2 milionë lekë, ose në masën 67%.
· Produkti 3.Dokumenti i Projektligjit Vjetor të Buxhetit. 
Realizuar me një kosto faktike prej 28.8 milionë lekë, ose në masën 90%.
· Produkti 91002AE “Kontrata të garancive dhe kredive të pakthyera
 Realizuar me një kosto faktike prej 51.8 milionë lekë, ose në masën 93%.


Programi  “ Ekzekutimi  i  Pagesave  të  Ndryshme” (Programi 01130)

[bookmark: _Hlk195796430]Në programin “Ekzekutimi i pagesave te ndryshme”, fusha e veprimit të këtij programi konsiston në realizimin e pagesave të ndryshme sipas natyrës së tyre: për kuotat e anëtarësimeve në organizatat ndërkombëtare, për rritjen e kapitalit në institucionet financiare ndërkombëtare, transferta të ndryshme për funksionarët e lartë, në rastet e largimit nga detyra si dhe ekzekutimi i vendimeve gjyqësore dhe detyrimeve të tjera të MF-së, sipas vendimmarrjeve specifike të cilat zbatohen nga Aparati i MF-së. Për vitin 2024, realizimi ishtë 2.1 miliard lekë, ose 76 % e planit të rishikuar dhe 162% e planit fillestar. Programi realizoi këto produkte:

· 23 “Shpërblime sipas funksionit”, ose 77% e sasisë plan, me një kosto faktike prej 18.5 milion LEK. Ky produkt nuk paraqitet me realizim pasi këto fonde iu transferohen institucioneve përfituese, realizimi i të cilave bëhet nga buxhetet e tyre respektivë.
· 94 “Vendime Gjyqesore të Ekzekutuara”, ose 94% e sasisë plan,  me nje kosto prej rreth 143 milionë LEK.( 50 Vendime Gjyqësore për burgim të padrejtë; 14 Vendime Arbitrazhi; 30 Vendime të Gjykatës Europiane të të Drejtave të Njeriut).
· “Pagesa për Kuota Ndërkombëtare”, planifikuar për pagesat e anëtarësimit të MF-së në organizatat ndërkombëtare, është realizuar në vlerën prej 0.21 milionë LEK.
· “Shërbime konsulence”, janë realizuar 13 transferta, nga 9 të planifikuara, me nje kosto faktike prej 60.6 milionë lekë. 
Ky produkt ka të planifikuar shpenzimet që përdoren për konsulencë që lidhen me shpenzimet vjetore për emetimin dhe ndjekjen e procesit të Eurobond-it, shpenzimet për vlerësimin e riskut të kreditit vjetor të Republikës së Shqipërisë si dhe shpenzimet për mirëmbajtjen e sistemit DMFAS. 
· Digjitalizimi i të dhënave kadastrale të pasurive të paluajtshme”, realizuar në vlerën 744 milion LEK, ose në masën 100%.
· “Regjistrim fillestar i zonave kadastrale”,  realizuar në vlerën 834 milion LEK, ose  në masën 100%.
· Produkti 5.“Bridge Financing (Financim Afatshkurtër për Fondin Kombëtar”.
             Për vitin 2024 nuk ka pasur financim afatshkurtër për Fondin Kombëtar.


Programi  “ Menaxhimi i të Ardhurave Tatimore” (Programi 01140)

Në programin “Menaxhimi i të Ardhurave Tatimore”, objektivi i të cilit është progresi organizativ i Administratës Tatimore dhe zhvillimi i kapaciteteve njerëzore, aplikimi i metodave dhe sistemeve të reja; modernizimi, ofrimi i shërbimeve cilësore dhe reduktimi i barrës administrative në pagesën e detyrimeve tatimore dhe kontributeve të sigurimeve shoqërore si rrjedhojë e rritjes së ndërgjegjësimit publik duke ndihmuar në zhvillimin e kulturës për përmbushje vullnetare më të lartë; Implementimi efikas i legjislacionit tatimor dhe sigurimeve shoqërore; hetimi i rasteve të mashtrimit tatimor; zbatimi i strategjisë së përmbushjes së menaxhimit të riskut; përmirësimi i mëtejshëm i kontrollit tatimor dhe gjurmimi i mashtrimeve tatimore; mbledhja efikase dhe efektive e borxhit. Për vitin 2024, realizimi ishtë 2.7 miliard lek, ose 91 % e planit të rishikuar dhe 90% e planit fillestar. Programi realizoi këto produkte:




· 132,105 “Tatimpagues të asistuar”, ose 77.5% e sasisë plan,  me një kosto faktike rreth 2.25 miliard LEK;
· 4 906“Inspektime, hetime tatimore” , me një kosto faktike prej 10.8 milionë LEK;
· “RBS/ASHK” , janë realizuar 730 pagesa, me një kosto faktike prej 1 milionë LEK.
· 95“Vendime gjyqësore të ekzekutuara”, me kosto faktike 370.4 milionë LEK, ose në masën 80%.


Programi  “ Menaxhimi i të Ardhurave Doganore” (Programi 01150)

Në programin “Menaxhimit i të Ardhurave Doganore”, qëllimi i politikës është menaxhimi efektiv, efikas, i drejtë dhe transparent i të ardhurave doganore, garantimin e sigurisë dhe mbrojtjes kombëtare nga kontrabanda, trafiqet paligjshme, mallrat e ndaluara e fallsifikuara, evazioni fiskal. Për vitin 2024, realizimi ishtë 3.72 miliard lekë, ose 95 % e planit të rishikuar dhe 81% e planit fillestar. Programi realizoi këto produkte:

Për arritjen e objektivave të këtij programi si krijimi i lehtësirave për operatorët ekonomikë nëpërmjet lehtësimit dhe përshpejtimit të proçedurave doganore dhe garantimi i sigurisë dhe i mbrojtjes kombëtare nga kontrabanda, trafiqet e  paligjshme, mallrat e ndaluara e të falsifikuara, evazioni fiskal, DPD-ja janë realizuar produktet si më poshtë:
[bookmark: _Hlk195795472]
· 731 253 “Deklarata doganore të procesuara”, ose 99% e sasisë plan, me një kosto faktike prej 2 miliard LEK, ose realizim në masën 97%.Vlerë e cila përkon me numrin më të lartë të deklaratave të përpunuara nga administrata doganore ku rritjen më të madhe e ofron deklarata e importit 4, të cilat janë edhe deklarata që sjellin të ardhurat për administratën doganore duke treguar në këtë mënyrë edhe rritjen e numrit të deklarimeve në doganë. Ka një ulje të kohës së përpunimit të deklaratave në të gjitha kanalet e riskut që është edhe një ndër prioritetet e përmirësimeve proçeduriale të Drejtorisë së Përgjithshme të Doganave
· 24 “Vendime gjyqësore të ekzekutuara” , ose 100% e sasisë plan, me një kosto faktike prej 41.1 milionë LEK.
· 7  478“Inspektime Doganore”, nga 7 100 të planifikuara, me një kosto faktike prej 199.3 milionë lekë, ose realizim në masën 89%. Nga totali inspektimeve, 3 414 kontrolle janë realizuar nga Drejtoria e Antikontrabandës, ku gjatë kontrolleve të ushtruara janë zbuluar 127 raste me shkelje doganore ku 90 raste me penalitet me vlerë totale prej 30 milion lekë,  4 064 kontrolle dhe monitorime janë realizuar nga Drejtoria e Antitrafikut në pikat e kalimit kufitar nga ku kanë rezultuar 40 rastë kapje/mosdeklarim të cash-it.
· 1 484  “Hetime doganore te kryera”, ose 88.3% e sasisë plan,  me një kosto faktike prej 6.1 milionë LEK.
·  “Shërbim skanimi”, realizuar në vlerën 1.4 miliardë lekë ose në masën 98%. Shërbimi i skanimit është efektiv në pesë pika doganore.


Programi  “ Lufta Kundër Transaksioneve Financiare Jo-Ligjore” (Programi 01160)

Ky program konsiston në kërkimin, marrjen dhe analizimin i informacionit financiar lidhur me të ardhurat që dyshohet se kanë origjinë kriminale si dhe të ardhurat që dyshohet se do të shërbejnë për financimin e aktiviteteve të mundshme terroriste dhe proçedimi i rasteve të pastrimit të parave dhe financimit të terrorizmit. Ky program financon me fonde buxhetore Agjencinë e Inteligjencës Financiare

Buxheti i programit për 12-mujorin është realizuar në masën 89% ndaj planit të rishikuar dhe 65% të planit fillestar.Për arritjen e këtyre objektivivave, për 12-Mujorin e 2024,  janë  realizuar produktet me të dhënat si më poshtë:

· Janë realizuar 1,703 raporte të aktivitetit të dyshimtë(RAD), “RTV & RAD të analizuara”, nga 1700 të planifikuara, me një kosto faktike prej rreth 118 milionë lekë.
· Janë realizuar 71 inspektime, ose 70% e sasisë plan, me një kosto faktike 5.7 milion lekë ose realizim financiar në masën prej 50%.

Përsa i përket investimeve publike, realizimi në vitin 2024 ishte 30% e buxhetit fillestar për projektet me financim të brendshëm (0.48 miliardë LEK) (53.2% të planit vjetor të ndryshuar me AN nr.5) dhe 98 % e buxhetit fillestar për projektet me financim të huaj (0.51 miliardë LEK) (90 % të planit vjetor të ndryshuar me AN nr.5. 
Realizimi i investimeve, paraqitet relativisht i ulët për shkak të ndarjes së fushave të përgjegjësisë shtetërore të Ministrisë së Financave dhe Ekonomisë, për  rrjedhojë solli edhe ndarjen e godinës dhe aseteve të saj. Efekti i kësaj ndarje solli vonesa në kryerjen e procedurave për realizimin e projekteve.

Në total për grup 10., realizuar  projekte investimi me financim të brendshëm në vlerën e rreth 0.48 miliard lekë, ku ndër më kryesoret veçojmë: 
· Për programin DPT janë realizuar investimet me vlerë totale 78 milionë lekë,ose 81%, e planit të rishikuar,  ku ndër më kryesoret veçojmë:

·  “Pagesa e kontributit vjetor Fiscalis 2020” është planifikuar referuar Marrëveshjes ndërmjet BE-së dhe Shqipërisë për pjesëmarrjen në Programin Fiscalis. Nga plani 3.1 milion lekë është realizuar plotësisht detyrimi ligjor prej 2.95 milionë lekë.
· “Rikonstruksion (shtesë kati) DRT Fier”, projekt që synon përmirësimin e kushteve të punës për punonjësit e administratës tatimore. Realizaur në vlerën rreth 40 milion lekë ose në masën 100%.
· “Brandimi i godinave DPT + 14 DRT”, realizuar në vlerën 32.8 milionë lekë ose në masën 98%.

· Për DPD janë realizuar  Investime në vlerën 30.5 milionë lekë, ose në masën 24.7%, ku ndër më kryesoret veçojmë:

· “Blerje paisje kompjuterike” është realizuar ne vlerën 12.6 milion lekë ose 49% e vlerës së planifikuar.
· “Blerje paisje teknike” , realizuar blerja e pesë pajisjeve në vlerën 10.2 milion lekë ose 46% e vlerës së planifikuar.
·  “Blerje paisje ” , realizuar në vlerën 1.6 milion lekë ose 45% e vlerës së planifikuar.
· “Blerje paisje për degët” është realizuar blerja e pajisjeve në vlerën 3 milionë lekë ose 77% e vlerës së planifikuar.

· Për“Ekzekutimin e pagesave të ndryshme”, janë realizuar projektet në vlerën 329.5milionë lekë,ose 55% e planit të rishikuar, ku ndër më kryesoret veçojmë:

· Miratuar 13 kërkesa për “TVSH, Zhdoganime” të dërguara nga SASPAC me institucione përfituesë bashkitë, me një kosto faktike prej 35.3 milionë LEK, me qëllim përdorimin e tij për parafinancimin, bashkëfinancimin dhe pagesën e tatimit mbi vlerën e shtuar dhe detyrimeve doganore për projektet me financim të huaj.
 
· Janë kryer 4 “Transferta kapitale për IBRD dhe IFC e të tjera”, në vlerën 329.6 milionë LEK ,specifikisht 3 transferta për llogari të Islamic Development Bank (IDB) rreth vlerës 32.4 milion     lekë dhe 1 transfertë për llogari të The International Finance Corporation (IFC) në vlerën 297.2 milion lekë.

· Për “Planifikim Menaxhim Administrim”, janë realizuar projektet me Financim të Huaj, në vlerën 0.5 miliardë LEK,ose 90% e planit të rishikuar, ku ndër më kryesoret veçojmë:
· “Lehtësimi i tregtisë dhe transportit në Ballkanin Perëndimor” , janë monitoruar 18 kontrata,  me një kosto faktike rreth 442 milion LEK ose realizim në masën 95%.
·  “ProTax Albania-Implementimi i taksës së pasurisë të bazuar në vlerën e tregut”, janë monitoruar 8 kontrata me një kosto faktike prej 28.6 milion lekë ose në masën 89%. 
· “Fuqizimi i cilësisë së auditimit dhe raportimit (FINREP III), janë monitoruar 11 kontrata,  me një kosto faktike prej 38.8 milion lekë ose realizim në masën 60%.
 
Në projektet me Financim të huaj, veçojmë në programim PMA, realizim në vlerën prej 0.5 miliard lekë ose në masën 91% ndaj planit vjetor të rishikuar, ndarë sipas projekteve:

· Projekti “Lehtësimi i tregtisë dhe transportit në Ballkanin Perëndimor” 
Janë monitoruar 18 kontrata,  me një kosto faktike rreth 442 milion lekë ose realizim në masën 95%.
· Projekti “ProTax Albania-Implementimi i taksës së pasurisë të bazuar në vlerën e tregut”, 
Janë monitoruar 8 kontrata me një kosto faktike prej 28.6 milion lekë ose në masën 89%. Vlera e projektit 3.7 milion euro. Implementimi i projektit vijon normalisht. 
· Projekti “Fuqizimi i cilësisë së auditimit dhe raportimit (FINREP III)” 
Janë monitoruar 11 kontrata,  me një kosto faktike prej 38.8 milion lekë ose realizim në masën 60%.

Të ardhurat jashtë limitit: Nga të dhënat AFMIS për 12 mujorin e vitit 2024 për këtë ministri janë realizuar të ardhura jashtë limitit në masën 2.9 miliardë lekë.


IV. Komente dhe rekomandime 
· Paraqitja e informacionit si dhe të dhënat e raportuara në raportin e monitorimit janë në përputhje me përcaktimet e bëra në Udhëzimin nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”, specifikisht sipas formateve të përcaktuara në paragrafin 49, të  këtij udhëzimi.
· Raporti i monitorimit të MF ka të plotësuara tabelat dhe gjithashtu në relacionin e tij ka një analizë,  të projekteve/produkteve dhe realizimit të fondeve buxhetore si dhe është evidentuar veçantë realizimi i grup 10 për programet e MF dhe realizimi sipas SIFQ me programet e MEKI,  si rezultat i procesit te ndarjes së Ministrive.
· Pjesë e raportit të monitorimit janë të raportuara edhe realizimi i të ardhurave jashtë limitit.
· Lidhur me përdorimin e informacionit të siguruar nga sistemi AFMIS vihet re se:
· Vlerat e sasive faktike të produkteve për vitin 2024 janë plotësuar nga të gjitha programet në modulin BPPM, raporti nr. 16. 

· Mungon paraqitja e informacionit lidhur me numrin e punonjësve buxhetore të miratuar në Ligjin e Buxhetit vjetor si edhe ai i ndryshuar, me numri faktik të  punonjësve me shpjegimet përkatëse mbi devijimin e numrit faktik nga ai i planifikuar .
· Referuar të dhënave buxhetore të gjeneruara midis Sistemit Informatik Financiar të Qeverisë (SIFQ) dhe Sistemit Informatik të Menaxhimit Financiar Shqiptar (AFMIS), janë evidentaur diferencat të cilat lidhen me artikullin 232 “Transferta kapitale” për programin 01130.

· Lidhur me përmirësimin e cilësisë së përmbajtjes së raportit të monitorimit rekomandojmë:
  Për treguesit e performancës në nivel qëllimi  dhe treguesit e performancës  në nivel objektivi të shfaqura në  aneksin 4 “Raporti i realizimit të treguesve të performancës së programit”, nga  verifikimi për programet buxhetore, rekomandojmë përcaktimin e njësisë matëse në kolonën përkatëse si dhe paraqitjen e nje analize mbi realizimin e qëllimit dhe objektivave të politikës së programit, në programet që mungojnë.

Publikimi:
· Raporti i monitorimit për 12-Mujorin nuk është publikuar në faqen zyrtare të Ministrisë së Financave, për të cilin rekomandojmë publikimin.

Linku i publikimit: https://financa.gov.al/raporte-vjetore-per-zbatimin-e-buxhetit-dhe-anekset/

Planifikimi, Menaxhimi dhe Administrimi

1,058,286 1,398,948 12% 1,572,355 13% 173,407 1,395,594 13% 100% 102% 96% 89% 91% 86%

Menaxhimi i Shpezimeve Publike 377,159 966,988 8% 554,085 5% -412,903 457,658 4% 47% 93% 0% 83% 83% -

Ekzekutimi i Pagesave të Ndryshme 1,120,734 1,304,000 11% 2,776,729 23% 1,472,729 2,110,529 20% 162% 295% 47% 76% 82% 55%

Menaxhimi i te Ardhurave Tatimore 2,675,424 3,009,147 26% 2,990,607 25% -18,540 2,713,015 26% 90% 92% 50% 91% 91% 81%

Menaxhimi i te Ardhurave Doganore 3,826,546 4,574,257 40% 3,926,327 33% -647,930 3,721,634 35% 81% 85% 12% 95% 97% 25%

Lufta kunder Transaksioneve Financiare 

Jo-Ligjore 113,721 191,310 2% 139,275 1% -52,035 124,011 1% 65% 65% 26% 89% 92% 10%

Totali i Shpenzimeve buxhetore te 

Ministrise (Kap 01,02,03,04,05,08,22) 9,171,870 11,444,650 10011,959,378 100 514,72810,522,441 100 92% 103% 46% 88% 91% 67%

Shpenzime nga te Ardhurat Jashte limitit 

(Kap 06)

2,712,868 2,930,569

Totali Shpenzimeve te Ministrisë 11,884,738 13,453,010

(1) (3) (4) (5) (6) 7 (5-3) (8) (9) 11(8/3) 11(8/5)

Paga 3,584,932           4,159,000 36% 3,942,712 33% -216,288 3,924,628 37% 94% 100%

Sigurime Shoqërore 591,542               761,955 7% 651,923 5% -110,032 645,582 6% 85% 99%

Mallra dhe Shërbime të 

Tjera 3,594,129           4,049,497 35% 4,112,679 34% 63,182 3,320,501 32% 82% 81%

Subvencione -                           - - 0 0% - 0 0% - -

Transferta Korente të 

Brendshme 17,525                  150,000 1% 1,658,857 14% 1,508,857 1,577,329 15% 1052% 95%

Transferta Korente të 

Huaja 27,967                  75,063 1% 63,263 1% -11,800 8,815 0% 12% 14%

Trans per Buxh. Fam. & 

Individ 26,400                  93,225 1% 52,329 0% -40,896 49,714 0% 53% 95%

Totali Shpenzime 

Korrente 7,842,494           9,288,740 81% 10,481,763 88% 1,193,023 9,526,570 91% 103% 91%

Shpenzime Kapitale me 

financim te brendshem 1,043,856           1,635,220 14% 914,926 8% -720,294 486,684 5% 30% 53%

 Shpenzime Kapitale me 

financim te huaj 285,521               520,690 5% 562,690 5% 42,000 509,187 5% 98% 90%

Totali Shpenzime Kapitale 1,329,376           2,155,910 19% 1,477,616 12% -678,294 995,871 9% 46% 67%

Totali i Shpenz. Buxhetore  9,171,870           11,444,650 100% 11,959,378 100% 514,728 10,522,441 100% 92% 88%

Shpenzime nga te 

Ardhurat Jashte limitit 

(Kap 06) 2,712,867.63   0.00 2,930,569

Totali (Korrente + 

Kapitale + Shpenz.nga te 

ardh.jashte limti 11,884,738        11,444,650 11,959,378.42 13,453,010

